
Прочия избранныя стихи, певаемые на в\ лика: 

а \. Благословен еси, Господи: / научи мя оправданием Твоим. 

в\. Пути моя возвестих, и услышал мя еси: / научи мя оправданием 
Твоим. 

а \. Постави рабу Твоему /  слово Твое в страх Твой. 

в\. Милости Твоя Господи исполнь земля: / оправданием Твоим 
научи мя. 

а \. Благ еси Ты, Господи: / и благостию Твоею научи мя оправданием 
Твоим. 

в\. Благ мне закон уст Твоих, / паче тысящ злата и сребра. 

а \. Руце Твои сотвористе мя, и создасте мя: / вразуми мя, и 
научуся заповедем Твоим. 

в\. Боящиися Тебе узрят мя и возвеселятся, / яко на словеса 
Твоя уповах. 

а \. Да приидут мне щедроты Твоя, и жив буду, / яко закон Твой 
поучение мое есть. 

в\. Во век не забуду оправданий Твоих, / яко в них оживил мя еси. 

а \. Твой есмь аз, спаси мя: / яко оправданий Твоих взысках. 

в\. Помощник мой и Заступник мой еси Ты: / на словеса Твоя 
уповах. 

а \. Уста моя отверзох, и привлекох дух, / яко заповедей Твоих 
желах. 

в\. Призри на мя и помилуй мя, / по суду любящих Имя Твое. 

а \. Стопы моя направи по словеси Твоему, / и и да не обладает 
мною всякое беззаконие. 

в\. Праведен еси, Господи, / и прави суди Твои. 

а \. Воззвах Ти, спаси мя, / и сохраню свидения Твоя. 

в\. Глас мой услыши Господи по милости Твоей: / по судбе Твоей 
живи мя. 

а \. Щедроты Твоя многи Господи: / по судбе Твоей живи мя. 

в\. Да приближится моление мое пред Тя, Господи, / по словеси 
Твоему вразуми мя. 

а \. Заблудих яко овча погибшее: / взыщи раба Твоего, яко 
заповедей Твоих не забых. 

Тропари по Непорочнах. В конце: 

Слава Отцу, и Сыну, и Святому Духу, / и ныне, и присно, и во 
веки веков, аминь. 

Аллилуиа, аллилуиа, аллилуиа, / слава Тебе, Боже 

Аллилуиа, аллилуиа, аллилуиа, / слава, Тебе, Боже. 

Оба: Аллилуиа, аллилуиа, аллилуиа, / слава, Тебе, Боже. 

